
Skouds 

 

Skoudė nu sena žmuonis gīvena, 

Kuožnos prasėmanė sau pastuogė ėr pena. 

Miestė avalīnės pabrėks bova – 

Poikius batus šiaučē siova. 

 

Krautovės pelnies – tavuora netrūka, 

Pėlnė vežėmā dardiejė ont brokė. 

Sens malūns tėn grūdus malė, 

Kalvē ėvairiausius īronkius kalė. 

 

Ožejė baisės kara negandas, 

Reikiejė klausītė svetėmtautiu kuomandas... 

Daug žmuoniu ėšvarė žodītė – 

Anėi par ašaras kelė negaliejė matītė... 

 

Atsėmėno, pu kara suniuokuota bažnīčė, 

Bombu ėr kolku baisē suvarpīta. 

Griuviesiu kopėtas miestė goliejė, 

Varga miestietē kāp begaliejė. 

 

Šėndėin ėr viel miests gražos – 

Televizėjės buokšts stuov grakštos. 

Lai Bartovas slienie lakštotės čiolbies, 

Mienulis lai sauguo ramībė naktėis... 

 


